
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
ছোটো পত্রপুটে তার নীলিমা করেছে ভরপুর,
দিগন্তের শৈলতটে অরণ্যের স্বর বাজে তাহে, সেই দূর আকাশের বাণী এনেছে আমার চিত্তে তোমার নির্বাক্ মুখখানি ।
২৯ জুলাই ১৯৩২
পোড়োবাড়ি
সেদিন তোমার মোহ লেগে আনন্দের বেদনায় চিত্ত ছিল জেগে ; প্রতিদিন প্রভাতে পড়িত মনে,
তুমি আছ এ ভুবনে । পুকুরে বাধানো ঘাটে স্নিগ্ধ অশথের মূলে বসে আছ এলোচুলে, আলোছায়া পড়েছে আঁচলে তব— প্রতিদিন মোর কাছে এ যেন সংবাদ অভিনব ।
তোমার শয়নঘরে ফুলদানি, সকালে দিতাম আনি
নাগকেশরের পুষ্পভার
অলক্ষ্যে তোমার । প্রতিদিন দেখা হত, তবু কোনো ছলে চিঠি রেখে আসিতাম বালিশের তলে । সেদিনের আকাশেতে তোমার নয়ন দুটি কালো
আলোরে করিত আরো আলো । সেদিনের বাতাসেতে তোমার স্বগন্ধ কেশপাশ
নন্দনের আনিত নিশ্বাস ।
অনেক বৎসর গেল, দিন গণি নহে তার মাপ—
তারে জীর্ণ করিয়াছে ব্যর্থতার তীব্র পরিতাপ ।

	        এই পাতাটি অন্য কোনো ভাষায় উপলব্ধ নয়।

